
ܡܲܫܩܠܵܐ ܕܫܘܼܢܵܝܵܐ: ܚܲܕ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ
ܢܘܼܗܵܪܹ̈ܐ ܡܗܲܕܝܵܢܹ̈ܐ ܠܗܲܝܘܼܪܹܐ ܩܵܐ ܒܲܝܬܘܼܝܵܬܹ̈ܐ ܕܡܵܠܝܼܠܹܗ  

Transition Learning and Development Statement (ܒܘܼܝܵܢܵܐ ܕܝܘܼܠܦܵܢܵܐ ܘܕܓܲܪܘܲܣܬܵܐ ܒܡܲܫܩܠܵܐ ܕܫܘܼܢܵܝܵܐ)
ܩܵܡܘܿܕܝܼ ܝܠܹܗ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ ܚܲܕ ܡܸܢܕܝܼ ܐܵܢܲܢܩܵܝܵܐ؟
ܚܲܕ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ ܟܹܐ ܡܲܬ݇ܝܹܐ ܦܠܵܛܹ̈ܐ ܒܘܼܫ ܨܦܵܝܝܼ ܕܝܘܼܠܦܵܢܵܐ ܘܕܛܵܒ݂ܘܼܬܵܐ ܕܚܲܝܹ̈ܐ ܩܵܐ ܛܸܦܠܵܘܟ݂ܘܿܢ ܒܡܸܬܚܵܐ ܕܡܲܫܩܠܵܐ ܕܫܘܼܢܵܝܵܐ ܘܡ̣ܢ ܒܵܬ݇ܪ ܗܵܕܵܐ. ܐܵܦܙܹܐ ܫܘܼܪܵܝܹ̈ܐ ܡܣܝܼܡܵܢܸ̈ܐ ܟܹܐ ܣܵܢܕܝܼܠܵܗ̇ ܐܲܡܝܼܢܵܝܘܼܬܵܐ ܕܝܘܼܠܦܵܢܵܐ ܘܕܓܲܪܘܲܣܬܵܐ ܕܛܸܦܠܵܘܟ݂ܘܿܢ. ܡܲܬܲܒ݂ܬܵܐ ܕܒܘܼܫ ܙܵܘܕܵܐ ܝܘܼܩܪܵܐ ܥܲܠ ܐܲܡܝܼܢܵܝܘܼܬܵܐ ܕܝܘܼܠܦܵܢܵܐ ܡܫܲܪܘܼܪܹܐ ܝܠܵܗ̇ ܩܵܐ ܕܒܢܵܝܬܵܐ ܥܲܠ ܢܸܣܝܵܢܹ̈ܐ ܥܒ݂ܝܼܪܹ̈ܐ ܘܗܵܫܵܝܹ̈ܐ ܕܛܸܦܠܵܘܟ݂ܘܿܢ ܟܹܐ ܗܲܝܸܪܵܐ ܠܗܘܿܢ ܕܪܵܓ݂ܫܝܼ ܒܫܲܝܢܘܼܬܵܐ ܘܕܐܝܼܬܠܗܘܿܢ ܗܲܝܡܵܢܘܼܬܵܐ ܒܓܵܢܲܝܗܝ ܘܕܦܝܼܫܹܐ ܝܢܵܐ ܐ݇ܣܝܼܪܹܐ ܒܐ݇ܢܵܫܹ̈ܐ ܘܒܕܘܼܟܵܢܹ̈ܐ ܘܒܩܲܘܲܡܝܵܬܹ̈ܐ ܘܒܪ̈ܘܼܬܝܼܢܹܐ ܘܒܦܲܪ̈ܡܵܝܵܬܸܐ. ܐܝܼܡܵܢ ܕܛܸܦܠܵܐ ܐܝܼܬܠܹܗ ܚܲܕ ܫܘܼܪܵܝܵܐ ܡܣܝܼܡܵܢܵܐ ܓܵܘ ܡܲܕܪܲܫܬܵܐ، ܐܲܝܵܐ ܟܹܐ ܗܵܘܹܐ ܠܵܗ ܚܲܕ ܐܸܣܘܼܪܵܐ ܚܲܕܪܹܫܵܝܵܐ ܒܒܪܵܝܬܵܐ ܕܩܸܘܝܘܼܬܵܐ ܓܵܘ ܐ݇ܢܵܫܹ̈ܐ ܙܥܘܿܪܹ̈ܐ ܒܫܸܢܹ̈ܐ. 

ܡܘܿܕܝܼ ܝܠܹܗ Transition Learning and Development Statement ؟
ܚܸܠܡܲܬܹ̈ܐ ܕܛܹܦܠܘܼܬܵܐ ܒܟ݂ܝܼܪܵܝܬܵܐ، ܡܲܕܪܲܫܝܵܬܹ̈ܐ، ܘܚܸܠܡܲܬܹ̈ܐ ܕ
Outside School Hours Care (OSHC)  (ܡܲܣܲܡܬܵܐ ܕܒܵܠܵܐ ܠܒܲܪ ܡ̣ܢ ܣܵܥܲܬܹ̈ܐ ܕܡܲܕܪܲܫܬܵܐ) ܘܒܲܝܬܘܼܝܵܬܹ̈ܐ، ܟܠܲܝܗܝ ܫܲܪ̈ܝܼܟܹܐ ܝܢܵܐ ܒܡܬܲܪܣܵܝܬܵܐ ܕܝܘܼܠܦܵܢܵܐ ܘܕܛܵܒ݂ܘܼܬܵܐ ܕܚܲܝܹ̈ܐ ܕܛܸܦܠܹ̈ܐ. ܠܸܥܒ݂ܵܕܘܿܗ̇ ܒܘܼܫ ܗܵܣܵܢܵܝܝܼ ܫܲܚܠܲܦܬܵܐ ܕܡܲܘܕܥܵܢܘܼܬܵܐ ܒܹܝܠ ܚܸܠܡܲܬܸ̈ܐ ܘܡܲܕܪܲܫܬܵܐ ܘܒܲܝܬܘܼܝܵܬܹ̈ܐ، ܚܲܕ Transition Learning and Development Statement (ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ) ܦܪܝܼܫܵܐ ܟܹܐ ܦܵܝܸܫ ܟܬܝܼܒ݂ܵܐ ܒܝܲܕ ܚܸܠܡܲܬ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܩܵܐ ܟܠ ܚܲܕ ܛܸܦܠܵܐ ܐܝܼܡܵܢ ܕܫܲܢܘܼܝܹܐ ܝܢܵܐ ܠܓܵܘ ܡܲܕܪܲܫܬܵܐ.
ܡܲܘܕܥܵܢܘܼܬܵܐ ܕܓܵܘ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܒܘܼܬ ܝܘܼܠܦܵܢܵܐ ܘܓܲܪܘܲܣܬܵܐ ܘܛܵܒ݂ܘܼܬܵܐ ܕܚܲܝܹ̈ܐ ܕܛܸܦܠܵܘܟ݂ܘܿܢ ܟܹܐ ܦܵܝܫܵܐ ܡܫܘܼܪܸܟܬܵܐ ܒܹܝܠ ܚܸܠܡܲܬܹ̈ܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܘܡܲܕܪܲܫܝܵܬܹ̈ܐ. ܐܵܗܵܐ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܟܹܐ ܚܵܒ݂ܹܫ ܓܕܝܼܡܵܐܝܼܬ ܠܗܸܢܝܵܢܹ̈ܐ ܘܠܡܗܝܼܪ̈ܘܼܝܵܬܹܐ ܘܠܡܨܵܝܵܬܹ̈ܐ ܕܛܸܦܠܵܘܟ݂ܘܿܢ ܘܟܹܐ ܡܲܚܙܹܐ ܠܗܘܿܢ ܐܘܼܪ̈ܚܵܬܹܐ ܦܲܪ̈ܨܘܿܦܵܝܹܐ ܘܣܬܪܵܬܝܼܓ̰ܹ̈ܐ ܕܡܲܠܲܦܬܵܐ ܒܢܝܼܫܵܐ ܠܸܣܢܵܕܵܐ ܩܵܐ ܛܸܦܠܵܘܟ݂ܘܿܢ ܒܪܲܗܛܵܐ ܕܚܙܘܼܩܝܲܝܗܝ ܝܘܼܠܦܵܢܵܝܵܐ.
ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܡܵܨܹܐ ܕܗܲܝܸܪܵܘܟ݂ܘܿܢ ܕܦܲܪܡܝܼܬܘܿܢ ܠܹܗ ܝܘܼܠܦܵܢܵܐ ܕܛܸܦܠܵܘܟ݂ܘܿܢ، ܘܕܣܵܢܕܝܼܬܘܿܢ ܠܹܗ ܘܕܝܵܗܒ݂ܝܼܬܘܿܢ ܘܫܵܩܠܝܼܬܘܿܢ ܒܘܼܬ ܕܝܼܹܗ ܘܕܛܵܠܒܝܼܬܘܿܢ ܣܢܵܕܬܵܐ ܩܵܐܠܹܗ، ܟܲܕ ܐܵܢܝܼ ܫܲܢܘܼܝܹܐ ܝܢܵܐ ܠܓܵܘ ܡܲܕܪܲܫܬܵܐ. ܡܲܘܕܥܵܢܘܼܬܵܐ ܕܓܵܘ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܟܹܐ ܗܲܝܸܪܵܐ ܩܵܐ ܡܲܠܦܵܢܹ̈ܐ ܕܫܹܢ݇ܬܵܐ ܩܲܕܡܵܝܬܵܐ ܕܗܵܘܝܼ ܒܵܠܲܕ ܒܘܼܬ ܛܸܦܠܵܘܟ݂ܘܿܢ ܘܩܵܐ ܕܡܲܪܝܸܙܝܼ ܚܘܼܪ̈ܙܹܐ ܕܝܘܼܠܦܵܢܵܐ ܘܕܡܲܠܦܵܢܘܼܬܵܐ ܠܚܝܼܡܹ̈ܐ ܩܵܐܠܲܝܗܝ. ܐܹܢ ܡܲܪܝܘܼܙܹܐ ܝܬܘܿܢ ܕܫܲܕܪܝܼܬܘܿܢ ܠܹܗ ܛܸܦܠܵܘܟ݂ܘܿܢ ܠܚܕܵܐ ܚܸܠܡܲܬ ܕ OSHC،  ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܟܹܐ ܗܲܝܹܪ ܐܵܦ ܩܵܐ ܡܲܠܦܵܢܸ̈ܐ ܕ OSHC ܕܡܲܪܝܸܙܝܼ ܩܵܐ ܫܲܘܬܲܦܬܵܐ ܕܛܸܦܠܵܘܟ݂ܘܿܢ ܓܵܘ ܚܸܠܡܲܬ ܕ OSHC ܘܩܵܐ ܣܢܵܕܬܵܐ ܕܫܸܫܸܠܬܵܐ ܒܹܝܠ ܚܸܠܡܲܬܹ̈ܐ.
ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ ܒܸܚܒ݂ܵܫܵܐ ܝܠܹܗ ܚܲܕܟܡܵܐ ܡܲܘܕܥܵܢܘܼܬܵܐ ܦܲܪܨܘܿܦܵܝܬܵܐ ܒܘܼܬ ܛܸܦܠܵܘܟ݂ܘܿܢ، ܒܸܚܒ݂ܵܫܵܐ ܫܸܡܵܐ ܕܛܸܦܠܵܐ، ܘܣܝܼܩܘܿܡܵܐ ܕܡܲܘܠܵܕܹܗ ܘܨܘܼܪܬܹܗ، ܘܐܵܦ ܫܸܡܵܘܟ݂ܘܿܢ ܘܡܲܘܕܥܵܢܘܼܬܵܐ ܕܡܘܼܛܵܝܵܐ ܐܸܠܵܘܟ݂ܘܿܢ. ܐܵܦܙܹܐ ܒܸܚܒ݂ܵܫܵܐ ܝܠܹܗ ܠܫܸܡܵܐ ܘܡܲܘܕܥܵܢܘܼܬܵܐ ܕܡܘܼܛܵܝܵܐ ܕܐܵܢܝܼ ܐܵܡܢܵܝܹ̈ܐ ܐ݇ܚܹܪ݇ܢܹ̈ܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܒܸܣܢܵܕܵܐ ܝܢܵܐ ܩܵܐ ܛܸܦܠܵܘܟ݂ܘܿܢ.
ܫܲܘܬܲܦܬܵܐ ܒܡܠܵܝܬܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ ܝܼܠܵܗ̇ ܚܕܵܐ ܡ̣ܢ ܥܵܒ݂ܘܿܕܘܵܬܹ̈ܐ ܕܫܘܼܢܵܝܵܐ ܠܓܵܘ ܡܲܕܪܲܫܬܵܐ ܕܐܲܚܬܘܿܢ ܘܛܹܦܠܵܘܟ݂ܘܿܢ ܡܵܨܝܼܬܘܿܢ ܕܫܲܘܬܸܦܝܼܬܘܿܢ ܓܵܘܲܝܗܝ ܡ̣ܢ ܩܵܕ݇ܡ ܕܡܲܕܪܲܫܬܵܐ ܫܲܪܘܼܝܹܐ ܝܠܵܗ̇ ܘܒܡܸܬܚܵܐ ܕܟܠܵܗ̇ ܫܹܢ݇ܬܵܐ ܡܲܕܪܲܫܬܵܝܬܵܐ.
ܐܲܝܢܝܼ ܣܵܗܡܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܐܵܢܵܐ ܓܵܪܲܓ ܕܡܵܠܸܢ ܠܹܗ؟
ܡܢܵܘܵܬܹ̈ܐ 1 ܘ 1.1 ܦܝܼܫܹܐ ܝܢܵܐ ܡܸܠܝܹܐ ܒܝܲܕ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ.
ܡܢܵܬܵܐ 1.2 ܒܲܠܟܵܐ ܕܦܵܝܫܵܐ ܡܠܝܼܬܵܐ ܒܝܲܕ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܐܹܢ ܛܸܦܠܵܘܟ݂ܘܿܢ ܐܝܼܬܠܹܗ ܚܕܵܐ ܡܥܲܪܩܲܠܬܵܐ ܕܓܲܪܘܲܣܬܵܐ ܝܲܢ ܚܕܵܐ ܫܲܦܠܘܼܬܵܐ. ܐܵܡܢܵܝܹ̈ܐ ܐ݇ܚܹܪ݇ܢܹ̈ܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܟܹܐ ܣܵܢܕܝܼ ܩܵܐ ܛܸܦܠܵܘܟ݂ܘܿܢ ܒܲܠܟܵܐ ܕܫܲܘܬܸܦܝܼ ܒܡܠܵܝܬܵܐ ܕܐܲܝܵܐ ܡܢܵܬܵܐ.
ܡܢܵܬܵܐ 2: ܛܸܦܠܵܐ – ܦܝܼܫܬܵܐ ܝܠܵܗ̇ ܡܠܝܼܬܵܐ ܒܝܲܕ ܛܸܦܠܵܘܟ݂ܘܿܢ ܒܗܲܝܲܪܬܵܐ ܕܚܲܕ ܦܲܪܨܘܿܦܵܐ ܟܡܝܼܠܵܐ ܒܫܸܢܹ̈ܐ ܕܟܹܐ ܝܵܕܥܝܼܠܹܗ ܘܟܹܐ ܪܵܓ݂ܫܝܼ ܒܪܲܗܲܬܘܼܬܵܐ ܥܲܡܹܗ. ܐܵܗܵܐ ܦܲܪܨܘܿܦܵܐ ܡܵܨܝܵܐ ܕܗܵܘܹܐ ܐܲܚܬܘܿܢ ܝܲܢ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ.
ܡܢܵܬܵܐ 3: ܒܲܝܬܘܼܬܵܐ – ܦܝܼܫܬܵܐ ܝܠܵܗ̇ ܡܠܝܼܬܵܐ ܒܝܼܵܘܟ݂ܘܿܢ. ܐܵܢܲܢܩܵܝܬܵܐ ܝܠܵܗ̇ ܕܐܲܚܬܘܿܢ ܟܵܬܒ݂ܝܼܬܘܿܢ ܠܗܘܿܢ ܚܙܵܝܵܬܵܘܟ݂ܘܿܢ ܚܘܼܫܵܒ݂ܵܝܹ̈ܐ ܓܵܘ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܕܛܸܦܠܵܘܟ݂ܘܿܢ. ܐܲܝܵܐ ܡܢܵܬܵܐ ܒܸܚܒ݂ܵܫܵܐ ܝܠܵܗ̇ ܚܕܵܐ ܫܸܫܸܠܬܵܐ ܕܒܘܼܩܵܪܹ̈ܐ ܕܢܝܼܫܲܝܗܝ ܝܼܠܹܗ ܠܸܡܚܲܦܘܼܛܲܝܗܝ ܬܲܚܡܲܢܝܵܬܵܘܟ݂ܘܿܢ. ܓ̰ܲܘܲܒܬܵܐ ܕܚܲܕܟܡܵܐ ܡ̣ܢ ܝܲܢ ܕܟܠܲܝܗܝ ܐܲܢܹܐ ܒܘܼܩܵܪܹ̈ܐ ܡܵܨܝܵܐ ܕܗܵܘܝܵܐ ܗܲܝܸܪܵܢܬܵܐ ܩܵܐ ܡܲܠܦܵܢܵܐ ܕܛܸܦܠܵܘܟ݂ܘܿܢ ܘܩܵܐ ܡܲܠܦܵܢܵܐ ܕ OSHC (ܐܲܝܟܵܐ ܕܒܸܠܚܵܡܵܐ ܝܠܵܗ̇) ܕܡܲܦܠܸܚܝܼ ܐܘܼܪ̈ܚܵܬܹܐ ܠܚܝܼܡܹ̈ܐ ܩܵܐ ܛܸܦܠܵܘܟ݂ܘܿܢ ܘܩܵܐ ܒܲܝܬܘܼܬܵܘܟ݂ܘܿܢ ܘܒܸܕ ܗܲܝܸܪܵܐ ܩܵܐ ܝܘܼܠܦܵܢܵܐ ܘܓܲܪܘܲܣܬܵܐ ܕܛܸܦܠܵܘܟ݂ܘܿܢ. 
ܡܘܿܕܝܼ ܒܸܕ ܩܲܘܸܡ ܡ̣ܢ ܒܵܬ݇ܪ ܕܐܵܢܵܐ ܡܸܠܝܘܿܗ̇ ܝܘܸܢ ܡܢܵܬܵܐ ܕܝܼܝܼ ܕܓܵܘ ܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ؟
ܡ̣ܢ ܒܵܬ݇ܪ ܕܡܸܠܝܘܿܗ̇ ܝܬܘܿܢ ܡܢܵܬܵܐ 3: ܒܲܝܬܘܼܬܵܐ، ܡܲܕܥܸܪܘܼܢ ܠܵܗ̇ ܩܵܐ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ. ܐܹܢ ܐܲܚܬܘܿܢ ܗܘܼܝܸܪܹܐ ܝܬܘܿܢ ܩܵܐ ܛܸܦܠܵܘܟ݂ܘܿܢ ܒܡܠܵܝܬܵܐ ܕܡܢܵܬܵܐ 2: ܛܸܦܠܵܐ، ܡܲܕܥܸܪܘܼܢ ܠܵܗ̇ ܥܲܡ ܡܢܵܬܵܐ 3.
ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܸܕ ܡܲܬܸܒ݂ܠܗܘܿܢ ܟܠܲܝܗܝ ܡܢܵܘܵܬܹ̈ܐ ܥܲܡܚܕܵܕܹܐ ܒܪܹܐܙܵܐ ܘܒܸܕ ܝܵܗܒ݂ܸܠܵܘܟ݂ܘܿܢ ܚܕܵܐ ܐܲܨܲܚܬܵܐ ܕܒܘܼܝܵܢܵܐ ܡܠܝܼܬܵܐ.
ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܐܵܦܙܸܐ ܒܸܕ ܝܵܗܒ݂ܸܠ ܐܲܨܲܚܝܵܬܹ̈ܐ ܡܸܠܝܹ̈ܐ ܩܵܐ ܡܲܕܪܲܫܬܵܐ ܘܩܵܐ ܚܸܠܡܲܬ ܕ OSHC (ܐܲܝܟܵܐ ܕܒܸܠܚܵܡܵܐ ܝܠܵܗ̇) ܕܛܸܦܠܵܘܟ݂ܘܿܢ. 
ܐܹܢ ܠܹܐ ܝܬܘܿܢ ܚܲܬܝܼܬܹܐ ܠܐܲܝܢܝܼ ܡܲܕܪܲܫܬܵܐ ܛܸܦܠܵܘܟ݂ܘܿܢ ܒܸܕ ܐܵܙܸܠ، ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܸܕ ܝܵܗܒ݂ܸܠܵܘܟ݂ܘܿܢ ܚܕܵܐ ܐܲܨܲܚܬܵܐ ܙܵܘܕܵܢܬܵܐ ܕܒܘܼܝܵܢܵܐ ܕܡܲܫܩܠܵܐ ܕܫܘܼܢܵܝܵܐ ܩܵܐ ܕܝܵܗܒ݂ܝܼܬܘܿܢ ܠܵܗ̇ ܩܵܐ ܡܲܕܪܲܫܬܵܐ ܕܛܸܦܠܵܘܟ݂ܘܿܢ ܐܝܼܡܵܢ ܕܡܲܟܬܘܼܒ݂ܹܗ ܝܬܘܿܢ ܫܸܡܵܐ ܕܛܸܦܠܵܘܟ݂ܘܿܢ.
ܐܹܢ ܡܢܵܬܵܐ 3: ܒܲܝܬܘܼܬܵܐ - ܠܵܐ ܦܝܼܫܠܵܗ̇ ܡܘܼܕܥܸܪܬܵܐ ܩܵܐ ܚܸܠܡܲܬ، ܒܗ̇ܝܓܵܗܵܐ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ ܒܸܕ ܝܵܗܒ݂ܸܠ ܐܲܨܲܚܝܵܬܹ̈ܐ ܕܡܢܵܘܵܬܹ̈ܐ ܕܦܝܼܫܹܐ ܝܢܵܐ ܡܸܠܝܹ̈ܐ ܩܵܐ ܡܲܕܪܲܫܬܵܐ ܘܩܵܐ ܚܸܠܡܲܬ ܕ OSHC (ܐܲܝܟܵܐ ܕܒܸܠܚܵܡܵܐ ܝܠܵܗ̇) ܕܛܸܦܠܵܘܟ݂ܘܿܢ ܘܒܸܕ ܝܵܗܒ݂ܸܠ ܚܕܵܐ ܐܲܨܲܚܬܵܐ ܐ݇ܚܹܪ݇ܬܵܐ ܩܵܐܠܵܘܟ݂ܘܿܢ ܕܚܲܡܝܼܬܘܿܢ ܠܵܗ̇ ܩܵܐ ܓܵܢܵܘܟ݂ܘܿܢ.
ܒܘܼܨܵܝܵܐ ܘܬܲܚܡܲܢܝܵܬܹ̈ܐ ܘܡܲܚܫܲܝܚܵܬܹ̈ܐ ܡܩܘܼܒܠܹ̈ܐ ܡ̣ܢ ܡܲܕܪܲܫܝܵܬܹ̈ܐ ܡܲܚܙܘܼܝܹܐ ܝܢܵܐ ܩܵܐ ܕܡܫܲܪܲܟܬܵܐ ܕܡܲܘܕܥܵܢܘܼܬܵܐ ܟܹܐ ܗܲܝܸܪܵܐ ܒܡܲܒܪܵܝܬܵܐ ܕܚܲܕ ܫܘܼܢܵܝܵܐ ܠܓܵܘ ܡܲܕܪܲܫܬܵܐ ܡܲܢܬܝܵܢܵܐ. ܐܝܼܢܵܐ، ܐܹܢ ܐܝܼܬ ܚܕܵܐ ܡܲܘܕܥܵܢܘܼܬܵܐ ܪܫܝܼܡܬܵܐ ܒܘܼܼܬ ܛܸܦܠܵܘܟ݂ܘܿܢ ܐܲܝܢܝܼ ܕܐܲܚܬܘܿܢ ܠܹܐ ܒܵܥܝܼܬܘܿܢ ܕܦܵܝܫܵܐ ܝܘܼܗܒ݂ܸܠܬܵܐ ܩܵܐ ܡܲܕܪܲܫܬܵܐ ܕܛܸܦܠܵܘܟ݂ܘܿܢ، ܐܹܢ ܒܵܣܡܵܐ ܠܵܘܟ݂ܘܿܢ ܕܪܘܿܫܘܼܢ ܠܹܗ ܐܵܗܵܐ ܢܘܼܩܙܵܐ ܥܲܡ ܡܲܠܦܵܢܵܐ ܕܛܸܦܠܘܼܬܵܐ ܒܟ݂ܝܼܪܵܝܬܵܐ ܕܛܸܦܠܵܘܟ݂ܘܿܢ.
ܩܵܐ ܒܘܼܫ ܙܵܘܕܵܐ ܡܲܘܕܥܵܢܘܼܬܵܐ
ܐܹܢ ܒܵܣܡܵܐ ܠܵܘܟ݂ܘܿܢ ܣܲܚܒܹܪܘܼܢ ܠܫܵܘܦܵܐ
www.education.vic.gov.au/transitiontoschool
ܐܵܗܵܐ ܐܸܫܛܵܪܵܐ ܦܝܼܫܵܐ ܝܠܹܗ ܡܬܘܼܪܓܸܡܵܐ ܠܚܲܕܟܡܵܐ ܠܸܫܵܢܹ̈ܐ ܐܲܝܢܝܼ ܕܡܵܨܝܼܬܘܿܢ ܕܚܵܙܝܼܬܘܿܢ ܠܗܘܿܢ ܥܲܠ ܫܵܘܦܵܐ
www.education.vic.gov.au/transitiontoschool 

